
Ilinniarnertuunngorniartarneq pillugu Inatsisartut inatsisaata allanngortinnera pillugu 

Inatsisartut inatsisaat nr. xx, xx. xxx 2020-meersoq. 

(Ilinniartitaanermut, Kultureqarnermut Ilageeqarnermullu Naalakkersuisoq) 

 

Ilinniarniaritsi, ilinniarniaritsi! Oqaasinnguit taakku ila marluk imartungaluassusai. Taakkuliukua 

tassa inuusuttatsinnut oqaatsit ukiorpassuarni utertuakkagut. 

  

Uani ilinniartitaaneq pillugu allannguinissat siunnerfigineqartut siunertamikkut 

ajunngilluinnartumik oqariartuuteqaraluartut, taamaattorli eqqarsaasersornartunik peqartippagut 

Atassummiik. 

Uani ajorinninniaannarluta ajorinnissanngilagut. 

  

Ilinniarnerliuna siunissamut qanoq suliffeqalernissamut namminersortutulluunniit 

inuuneqalernissamut alloriarnertut siullertut aallavinni pingaarnerpaa, inuunittami ilusissaa tassani 

qalipaasertaratsigu sumiiffissaqalertutut inissisimalersilluta. 

Uani pingaartuutitarput Atassummiik tassaavoq, imatut inatsisinik ilusilinnik suliaqarnialersilluta 

kikkunukua ilusilersuinissami tusarniarneqartartut imaluunniit isumassarsiortinneqartartut? 

Ilinniartut sinniisaat? Naalakkersuisoqarfinni atorfilittat? 

Eqqaamasiulli atorfilittanik ajorinninniannginnatta, taamaattorli ilusilersuinissami qanimut 

eqqorneqartussaasut pingaarnertut qanoq isumaqarnersut tusarniarusunnarmat. 

  

Ilinniartut ilinniarneranni ilusissamik pilersitsinissami tassaaniartussaassapput isumassarsianik 

erseqqarinnerpaanik puttallakaatitsisinnaasussaaniartussat, imaassinnaangamimi isumassarsiaq 

siunnersuutitut suliarineqaraluartoq isumamini pitsassuugaluarluni arlaannik isummamik 

pingaaruteqarluinnartumik takkuittuungaqarfiusimaratarsinnaasoq. 

Atagu taakkua isaat atulaartigit, uaguunngitsoq maani inersuarmiittugut 

naalakkersuisoqarfiilluunniit. 

  

Una siunnersuut itigartiinnarusunngilarput, taamaattorli erseqqisumik kaammattuugiumallugu, 

ilinniartut qanimut tikillugit isumasioqatigiisinneqaqqaarlik uuma aaliangiutigineqannginnerani, 

ataatsimiitsitaliamut aappassaaneerneqartinnangu ataatsimiititaliaq suliakkerneqarniarli 

Naalakkersuisut tusarniutinik ilinniarfeqarfinnut ingerlatitsiinnaratik ilinniartulli qanimut tikillugit 

isummersortissagaat ilinniartuunermi aqqut sumiinniarnersoq. 

